
SYOʻLOVCHI TASHISH 

XIZMATLARI 
SOHASIDA KORXONA 

FAOLIYATINI STRATEGIK 
REJALASHTIRISHGA TAʼSIR 

ETUVCHI OMILLARI TAHLILI

Abarov Mashxurbek Ismonaliyevich
Toshkent dalvat transport universiteti 
“Korporativ boshqaruv” kafedrasi dotsenti

Pulatova Gulchexra Erkinovna
Toshkent dalvat transport universiteti “Korporativ 

boshqaruv” kafedrasi mustaqil izlanuvchisi

Annotatsiуa: Ushbu maqolada Toshkent shahrining yoʻlovchi tashish sohasidagi mavjud kamchilik va muammolari oʻr-
ganilgan. Hozirgi kunda jamoat transporti xizmatlariga bevosita va bilvosita taʼsir etuvchi omillar tahlil etilgan. Jamoat 
transporti xizmatlari foydalanuvchilari sonini oshirishda korxona faoliyatini strategik rejalashtirish va samarali foydalanish 
yoʻnalishlari taklif etilgan. Shuningdek, mavjud aholi tarkibini oʻzgarish dinamikasi, Toshkent shahridagi mavjud korxonalar 
soni va ularning joylashuvi tahlil etilgan boʻlib, bu korxona faoliyatini strategik rejalashtirishda muhim ahamiyat kasb etadi.

Kalit so‘zlar: transport korxonalari, jamoat transporti, strategik rejalashtirish, samarali boshqaruv.

Abstraсt: This article examines the existing shortcomings and problems in the field of passenger transportation of Tash-
kent city. Currently, factors directly and indirectly affecting public transport services are analyzed. Directions for strategic 
planning and effective use of the enterprise’s activities in increasing the number of users of public transport services are 
proposed. Also, the dynamics of changes in the composition of the existing population, the number of existing enterprises 
in the city of Tashkent and their location are analyzed, which is of great importance in the strategic planning of the enter-
prise.

Keу words: transport enterprises, public transport, strategic planning, effective management.

Аннотация: В данной статье рассматриваются существующие недостатки и проблемы в сфере пассажирских 
перевозок города Ташкента. В настоящее время анализируются факторы, прямо и косвенно влияющие на услуги 
общественного транспорта. Предложены направления стратегического планирования и эффективного использо-
вания деятельности предприятия в увеличении количества пользователей услугами общественного транспорта. 
Также анализируется динамика изменения состава существующего населения, количества действующих пред-
приятий в городе Ташкенте и их местонахождения, что имеет большое значение при стратегическом планиро-
вании предприятия.

Ключевые слова: транспортные предприятия, общественный транспорт, стратегическое планирование, эффек-
тивное управление.

K I R I S H
Urbanizatsiya jarayoni va katta shaharlarni tub aholisining oshishi transportga boʻlgan ehtiyojni ortishiga 

olib kelmoqda. Xususan, Oʻzbekiston statistika agentligi maʼlumotiga koʻra 2021-yilda Toshkent shahri boʻyicha 
jismoniy shaxslarga tegishli avtotransport vositalari 525 028 donani tashkil etgan va 2017-yilga nisbatan avto-
mobillar soniga nisbatan 178 499 donaga oshgan, yaʼni oʻsish surati 51,5 %ni tashkil etgan.

Keyingi oʻrinlarda Toshkent viloyatida 116 266, Samarqand viloyatida 114 955 hamda Qashqadaryo 
viloyatida 94 713 donaga avtotransport vositalari soni oshgan1. Shaxsiy avtomobillarni ortib borishi harakatla-
nishga boʻlgan talabni qondirish bilan birga, yoʻllardagi tirbandliklarni, ekologiyani buzilishiga hamda iqtisodiy 
muammolar yaʼni turli qoʻshimcha turli xarajatlarni keltirib chiqarmoqda. Bu muammolarni bartaraf etish yoʻllari
dan biri shaxsiy avtomobil foydalanuvchilarga harakatlanishga boʻlgan ehtiyojini qondirishga boshqa maqbul 
variant taklif etishdir. Buning eng maqbul yoʻllaridan biri jamoat transportini takomillashtirish orqali, uning jozi-
badorligini oshirishdir. Jamoat transportini rivojlantirish aholini harakatchanligi bilan bogʻliq muammolarni hal 
qilishidan tashqari, shaharni iqtisodiy rivojlanish darajasini ham belgilab beradi2. 

Jamoat transportini takomillashtirishda eng muhim savollardan biri, uni faoliyatini uzoq muddatga moʻljal-
langan strategik rejalashtirishdir. Yuqoridagi bobda taʼkidlab oʻtganimizdek (I-bob), har qanday korxona faoliya-
tini strategik rejalashtirishga kirishdan oldin uni faoliyatiga taʼmir etuvchi omillarni tahlil qilish lozim. 

A D A B I Y O T L A R  S H A R H I
Jamoat transporti, jumladan shaharlarda avtobuslarda yoʻlovchi tashishini samarali tashkil qilishga koʻplab 

omillar taʼsir koʻrsatadi. Ispaniyalik olimlar Christian Wehner, Luis Miguel López-Bonillalar ilmiy ishlarida jamoat 
transportidan foydalanuvchi yoʻlovchilar xulq-atvori juda ham turlicha ekanligi amalda bu farqlarni qisqartirishda 
marketing strategiyalaridan samarali foydalanish zarurligiga katta eʼtibor qaratishadi. Qolaversa marketing das-
turlarida yoʻlovchilar ehtiyojini sifatli qondirish va yoʻlovchilarning sodiqligi oshirishga qaratilgan nazariy modelni 
taklif etishgan3.

Portugaliyalik olimlar Anna Ibrayeva va João Figueira de Sousalar jamoat transportida axborot taʼminoti 
aholining jamoat transporti turlaridan foydalanishiga yordam beradigan yana bir muhim omil ekanligini ilgari 
surishdi. Koʻpincha potensial foydalanuvchilar marshrutlar va jadvallar haqidagi maʼlumotlarning yetishmasligi 
sababli jamoat transportidan foydalanmaydilar, shuning uchun ularga tegishli maʼlumotlarni koʻrsatadigan foy-
dalanish oson boʻlgan ilovalarni taqdim etish zarur hisoblashadi. Bundan tashqari internetning rivojlanishi bilan 
jamoat transporti korxonalari uchun maʼlumot tarqatish vositalari ancha kengaydi. Ulardan izchil foydalanish 
korxonaga boʻlgan ishonch darajasini oshirishi va shu bilan yoʻlovchilarni jamoat transporti xizmatlariga sado-
qatini oshirishi mumkin, degan nazariyani ilgari surishdi4.

Yevropaning yetakchi olimlaridan biri Fransiyalik Sophie Hasiak oʻz ilmiy ishlarida, megapolis shaharlarda 
jamoat transportining, xususan, temir yoʻl tizimining samarali tashkil etilganligi shaharda joylashgan turar joylar 
jozibadorligiga ijobiy taʼsir etishini ilmiy asoslagan5. 

Mahalliy olimlardan Z.N.Raxmatov va A.M.Tuychiyevlar ilmiy ishlarida Toshkent shahrining yoʻlovchi tashish 
sohasidagi mavjud kamchilik va muammolar oʻrgangan holda Toshkent metropoliteni xizmatlarining bozordagi 
ulushini oshirishda marketing kommunikatsiyalaridan qanday toʻgʻri va samarali foydalanish yoʻnalishlari taklif 
etgan. Shuningdek, mavjud aholi tarkibini segmentlarga ajratgan holda maqsadli segment guruhlariga mos 
marketing kommunikatsiya dasturlaridan foydalanish ular samaradorligini oshirishi ekonometrik tahlillar orqali 
ilmiy asoslab oʻtilgan6.

Xorijiy va mahalliy olimlarning jamoat transportiga bagʻishlangan ishlarini tahlil qilgan holda shahar jamoat 
transportida quyidagi omillar bevosita va bilvosita taʼsir koʻrsatadi, deb hisoblaymiz:

■	 Xizmat koʻrsatilayotgan shaharni masshtabi;
■	 Xizmat koʻrsatilayotgan shaharda koʻchalarni joylashuvi;
■	 Shaharda yashovchi aholi soni va uni tarkibi;

1	 https://stat.uz/uz/matbuot-markazi/qo-mita-yangiliklar/24314-5-yil-davomida-poytaxtda-jismoniy-shaxslarga-tegishli-avtotrans-
port-vositalari-qanchaga-oshgan

2	 Бабиский Д.М. и др. Общественный транспорт Беларуси: состояние и пути развития. / Фонд им. Фридриха Эберта. ‑ Минск.: 
И. П. Логвинов, 2010. – 82 c.

3	 Christian Wehner, Luis Miguel López-Bonilla // Consumer behaviour in air transportation: Comparison between Spanish and German 
passengers. Heliyon8(2022)e11814. www.cell.com/heliyon

4	 Anna Ibraeva, João Figueira de Sousa // Marketing of public transport and public transport information provision. Procedia ‒Social 
and Behavioral Sciences 162 ( 2014 ) 121‒128.

5	 Sophie Hasiak // Promoting The Attractiveness Of Peri-urban Residential Areas Through Public Transport Services ‒ The Strategy Of 
French Real Estate Professionals. Transportation Research Procedia 72 (2023) 1499‒1506.

6	 Raxmatov Z.N. Tuychiyev A.M. // Yoʻlovchilarning jamoat transporti xizmatlariga sadoqatini oshirishda marketing dasturlarining 
ahamiyati. “Transportda resurs tejamkor texnologiyalar” xalqaro ilmiy-texnikaviy anjumani. 2023-yil, 107‒113-betlar.

■	 Shahar transport tizimini rivojlanganlik darajasi;
■	 Shahar aholisining madaniy hayot darajasi;
■	 Shaharning ijtimoiy va iqtisodiy holati;
■	 Shaharda tirbandlik darajasi;
■	 Shaharda yoʻlovchi tashish boʻyicha raqobat darajasi;
■	 Yoʻnalish marshrutlarini zichligi va avtotransport vositalarini harakatlanish intifsivligi;
■	 Avtotransport vositalarini komfortlik darajasi;
■	 Yoʻlovchilarni koʻrsatilayotgan xizmatlar boʻyicha axborot bilan taʼminlanganligi;
■	 Tariflarni barqarorligi;
■	 Yoʻlovchi tashish jarayonida ishtirok etuvchilarni harakat xavfsizligi.
Yuqorida keltirilgan omillarni ayrimlarini umumiylashtirgan holda batafsil toʻxtalib oʻtsak.

Xizmat koʻrsatilayotgan shaharni masshtabi va koʻchalari
Xizmat koʻrsatilayotgan shahar rejasi va uning masshtabi jamoat transportini faoliyatini tashkil etishda 

eng asosiy omillardan biri hisoblanadi. Chunki shaharda turar-joy, savdo, sanoat va dam olish joylari kabi 
hududlarni mavjud. Shu bilan birga, shahar hududida yashovchi aholini taʼlim, sogʻliqni saqlash, jamoat joylari, 
koʻngil ochar joylari kabi ijtimoiy ehtiyojlarni qondirish uchun aholida harakatlanishga boʻlgan talab yuzaga 
keladi. Ushbu talablarni qondirishda bu hududlarni joylashuvi jamoat transportni qatnovlarni optimal tashkil 
etishga katta taʼsir koʻrsatadi. 

Respublikamizda eng katta shaharlardan biri Toshkent shahri xuddi 2022-yil 1-iyul holatiga koʻra 438.49 
km2 ni tashkil etadi7, unda 12ta tuman joylashgan (1-rasm). 

1-rasm: Toshkent shahar tumanlari joylashuvi

Toshkent shahrining eng katta tumani Mirzo Ulugʻbek tumani boʻlib, maydoni 59.42 km2 ni tashkil etadi, 
318 min kishi istiqomat qiladi. Aholi soni boʻyicha tumanlar ichida 4 oʻrinda turadi. Eng koʻp aholiga ega tuman 
Olmozor tumani boʻlib, aholi soni 390 ming kishini tashkil etsa, xududi 33.79 km2 dir. Hudud boʻyicha tumanlar 
ichida 6 oʻrinni egallaydi. 1-rasmdan koʻrinib turibdiki Toshkent shahri tumanlari hudud va aholi soni boʻyicha 
notekis taqsimotga ega. Toshkent shahri tumanlarda aholi zichligi koʻradigan boʻlsak, eng past koʻrsatkich Bek-
temir tumaniga toʻgʻri keladi (1,7 kishi/km2), eng yuqori koʻrsatkich esa Shayxontohur tumaniga toʻgʻri keladi 
(13,2 kishi/km2). Bektemir tumani esa shahar markazidan eng uzoqda joylashgan tumanlarning biri hisobladi. 
Toshkent shahri boʻyicha aholi zichligi 6.7 kishi/km2 tashkil etadi (2-rasm). 

7	 https://www.tashkent.uz/uz/menu/rajony-

2-rasm: Toshkent shahri aholi zichligi (kishi/km2)

Toshkent shaharida 4 mingdan ortiq koʻcha mavjud boʻlib, ularning uzunligi 5 900 km tashkil etadi, shundan, 
avtomagistrallar – 462 km, asosiy koʻchalar – 445 km, shoh koʻchalar – 464 km, halqa koʻchalar 1 481 km, ishlab 
chiqarish hududlaridagi koʻchalar – 145 km va mahalliy ahamiyatdagi koʻchalar – 2 896 kilometrni tashkil etadi8.

Bunday holatda umman transport harakatini tashkil etish, jumladan, jamoat transportini tashkil etish oʻziga 
yarasha qiyinchiliklarni keltirib qiradi. Shu sababli, Toshkent shahrida jamoat transportida, jumladan, avto-
buslarda yoʻlovchi tashishlarni tashkil etish oʻziga xos xosiyatga ega boʻlib, murakkab tizimini tashkil etadi.

Shaharda yashovchi aholi soni va uni tarkibi
Yoʻlovchi tashish hajmiga eng avvalo, oʻsha hududda istiqomat qiluvchi aholi soni taʼsir koʻrsatadi. Soʻnggi 

yillardagi Toshkent shahrining doimiy aholi soni hamda shaharga kirib kelayotgan kunlik yoʻlovchilar sonining 
ortishi jamoat transporti xizmatlariga boʻlgan talabni ham orttirmoqda. 2014-yilda Toshkent shahrining doimiy 
aholi soni 2,3 mln. kishini tashkil etgan boʻlsa, 2023-yil soʻnggiga kelib qarib 3 mln. kishini tashkil etgan (3-rasm)9.

3-rasm: Toshkent shahar aholisi sonining oʻzgarish dinamikasi (ming. kishi)

8	 M. Darabov, and S. K. Xudaybergenov. “Shahar yoʻlovchi transportining harakatlanish sharoiti va holatining tahlili” Academic research 
in educational sciences, vol. 3, no. TSTU Conference 1, 2022, pp. 383-386.

9	 https:/ /www.toshstat.uz/uz/?preview=1&option=com_dropfi les&format=&task=frontf i le.download&catid=308&id 
=3522&Itemid=1000000000000

kunlik ijtimoiy faol aholi soni 2023-yil yakunida taxminan 1,6 mln. kishini tashkil etdi. Buning natijasida shaharda 
3,8 mln. kunlik harakatlanuvchi ijtimoiy faol aholi qatlami vujudga kelmoqda.

Yuqorida taʼkidlab oʻtganimizdek, Toshkent shaharida 4 mingdan ortiq koʻcha (umumiy uzunligi 5 900 km), 
3,8 mln. kunlik harakatlanuvchi ijtimoiy faol aholi mavjud. Ushbu aholini harakatchanligini yuzaga keltiruvchi 
koʻplab obyektlar mavjud. Jumladan, Toshkent shahrida 107 082 ta turli shaklidagi korxona va tashkilotlar bor 
(4-rasm). 

4-rasm: Toshkent shahrida mavjud korxona va tashkilotlar10

Bu obyektlarga aholi ishga, oʻqishga, xarid va dam olish maqsadlarida tashrif buyurishi, aholi harakatchan-
ligi hamda uning transportga boʻlgan ehtiyoji yuqoriligini koʻrsatadi. 

X U L O S A  V A  T A K L I F L A R
Jamoat transporti faoliyatini strategik rejalashtirish transport korxonalari uchun oʻz xizmatlarini ilgari su

rishda istiqbolini ifodalaydi, lekin bundan tashqari, u isteʼmolchilarga ham maʼlum ijobiy taʼsir koʻrsatadi, chunki 
u korxona imijini yaratadi. Ushbu korxona zamonaviy, sifatli xizmat koʻrsatuvchi sifatida qaralsa, undan foyda-
lanadigan yoʻlovchilar soni ortadi. Xizmatlarga tegishli xususiyatlar yoʻlovchilarga bevosita taʼsir qiladi. Agar 
xizmatlar xavfli va faqat kam taʼminlangan aholi uchun moʻljallangan deya qaralsa, aholida avtomobil sotib 
olishga imkoniyat paydo boʻlsa avtomobildan foydalanish istagi kuchayadi. Shaxsiy avtomobil vositalarini 
reklama qilishda ishlaydigan mexanizmlar jamoat transporti reklamasida ham yaxshi ishlaydi, shuning uchun 
xizmat koʻrsatish sifati yoki imiji yaxshi boʻlsa, aholida jamoat transportidan foydalanish ishtiyoqi ortib boradi. 
Biroq, aksariyat hollarda jamoat transporti koʻrsatuvchi korxonalar ijobiy imijga ega emaslar, bu yoʻlovchilar 
uchun jozibador boʻlib koʻrinmaydi, ayniqsa, transport korxonalari oʻz faoliyatini strategik rejalashtirishda yetar-
licha harakat qilmasalar. Darhaqiqat, jamoat transporti targʻib qilinishi mumkin boʻlgan koʻplab ijobiy tomonlarga 
ega: u barqaror, baʼzan tirbandlik tufayli mashinadan tezroq va vaqtni qadrlaydigan va uni avtomobildan afzal 
koʻradigan aqlli odamning mustaqil tanlovi sifatida ifodalanishi mumkin. Jamoat transporti koʻpincha mashina 
sotib olishga qodir boʻlmaganlar uchun transport turi sifatida qabul qilinadi va bu tushunchani oʻzgartirish va 
jamoat transportini shaxsiy transport vositalariga munosib alternativ sifatida koʻrsatish muhimdir. Biroq bu juda 
qiyin vazifa, chunki shaxsiy avtomobil shaharda harakatlanishda juda qulay transport vositasi boʻlib qolmoqda 
va jamoat transporti qulaylik darajasidagi farqni qisqartirish uchun sifatli xizmat koʻrsatishi zarur boʻladi. 

10	 https://www.toshstat.uz/uz/?preview=1&option=com_dropfiles&format=&task=frontfile.download&catid=307&id=3845&It
emid=1000000000000

